
Ordainketa-zerbitzuei buruzko aurretiazko
informazioaren liburuxka

Liburuxka hau hobeto uler dezazun, lefra etzanez agertzen diren kontzeptuak dokumentu

Edozein zalantza izanez gero, galdetu iezaguzu.

1. Ordainketa-zerbitzuen hornitzailea:

El Ordainketa-zerbitzuen hornitzailea Kutxabank, S.A. da (aurrerantzean, «Bankuay), eta
bere identifikazio fiskaleko kodea (IFZ) A95653077 da. Bere helbidea hau da: Kale Nagusia
30-32, 48009 - Bilbo. Bankua Espainiako Bankuaren Erregistroan inskribatuta dago (2095.
zenbakia), baita Bizkaiko Merkataritza Erregistroan ere (5226. liburukia, BI-58729 orria, 1.
folioa, 1. inskripzioa).

an inskribatuta. 5226 Tomoa, 0 Liburua,

Bere jarduera Espainiako Bankuak gainbegiratzen du (Alcala 48, 28014 Madrid).

istro,

2. Ezarpen-eremua:

Kontratuak honako hauek arautuko dituzten baldintzak ezartzen ditu: (I) ordainketa-
eragiketak, (lI) zure ordainketa-kontuan diru-sarrerak egitea edo bertatik eskudirua
ateratzea, (lll) ordainketa-tresnak jaulkitzea eta erostea, eta (IV) ordainketak abiarazteko
zerbitzuak eta kontuak gehitzekoak. Kontsumitzailea ez bazara, mugak daude zure babesari
dagokionez. Ikusi kontratua.

3. Ordainketa-eragiketen erregimena:
3.1. Eragiketaren baimena. Ordainketa-eragiketak zuk baimendu dituzula joko da,
eragiketa horiek hasteko edo exekutatzeko baimena ematen duzunean.
Ulertuko da baimen hori eman duzula eragiketa exekutatzeko agindua ematen
duzunean, edozein ordainketa-tresna erabiltzen duzunean, edo Bankuari jakinarazten
diozunean ados =zaudela hirugarrenek abiarazitako edo egindako ordainketa-
eragiketekin.
Zure ordainketa-aginduek onuradunaren identifikatzaile bakarra zehaztu behar dute
—hau da, nork jasoko duen ordainketa—. Identifikatzaile hori Bezeroaren Kontu Kodea
(BKK) edota Bezero Kontuaren Nazioarteko Kodea (IBAN) izan daiteke.
Oker ematen baduzu onuradunaren identifikatzaile bakarra, Bankuak ez du
erantzukizunik izango ordainketa-eragiketa exekutatzen ez bada edo gaizki exekutatzen
bada.

3.2. Ordainketa-aginduak jasotzea. Ordainketa-agindu bat lanegun bateko 15:00ak
baino lehen ematen baduzu, Bankuak egun horretan bertan jasoko du agindua.
15:00etatik aurrera edo laneguna ez den egun batean ematen baduzu agindua, Bankuak
hurrengo lanegunean jasoko du agindua.

3.3. Eragiketa baztertzea. Bankuak behar bezala justifikatutako arrazoi objektiboengatik
soilik baztertu ahal izango du ordainketa-agindu bat exekutatzea edo ordainketa-
eragiketa bat abiaraztea.

Eragiketa baztertzen badugu, zergatiak emango dizkizugu eta akatsak nola zuzendu
adieraziko dizugu.

3.4. Aginduen errebokagarritasuna. Ezin izango duzu ordainketa-agindu bat ezereztu,
baldin eta ordainketak abiarazteko zerbitzuen hornitzaile bati dagoeneko baimena eman
badiozu, kasu berezietan izan ezik. lkusi kontratua.

3.5. Baimendu gabeko ordainketa-eragiketak edo oker exekutatutakoak. Baimendu
ez duzun edo oker exekutatu den ordainketa-eragiketa bat ikusten baduzu, Bankuari
lehenbailehen eman behar diozu horren berri. Nolanahi ere, gehienez ere hamahiru (13)
hilabeteko epean egin behar duzu, kontuko karguaren edo diru-sarreraren datatik
kontatzen hasita.

Hori gertatzen bada, Bankuak berehala itzuliko dizu baimendu ez duzun eragiketaren
zenbatekoa —beranduenez, zuk baimendu gabeko edo oker exekutatutako eragiketaren
berri eman diguzun egunaren ondorengo lanegunaren amaieran—.

Gainera, baimendu gabeko edo oker exekutatutako eragiketa hori gertatuz gero,
baimendu gabeko eragiketa egin izan ez balitz legokeen egoeran utziko du Bankuak
zure Kontuaren saldoa, legez aurreikusitako kasuetan izan ezik.

Zure ordainketa-tresna galtzen bada, lapurtzen badizute edo zure baimenik gabe
erabiltzen badute, baimendu gabeko ordainketengatik izandako galerak zure gain
hartuko dituzu, 50 euro arte, kasu berezietan izan ezik. |kusi kontratua.

3.6. Onuradunak edo onuradunaren bidez abiarazitako ordainketa-eragiketak
itzultzea: Eskubidea duzu Bankuak lehendik baimendutako ordainketa-eragiketen
zenbatekoa itzul diezazun, zordunketaren ondorengoa ez den balio-datarekin, baldin eta
bi baldintza hauek betetzen badira:

a) Baimena eman zenuenean, ez zenuen zehaztu ordainketa-eragiketaren zenbateko
zehatza.

b) Zenbateko horrek gainditu egiten du zure aurreko gastu-jarraibideak eta kasuari
dagozkion inguruabarrak kontuan hartuta espero zitekeena.

Hala ere, ez duzu itzulketarako eskubiderik izango, baldin eta: (i) baimena eman baduzu
ordainketa-eragiketa Bankuari zuzenean exekutatzeko; eta (ii) Bankuak edo
Onuradunak etorkizuneko ordainketa-eragiketa bati buruzko informazioa eman badizu
edo zure eskura jarri badu, aurreikusitako data baino gutxienez lau (4) aste lehenago.
Kargua zure kontuan egin zenetik zortzi (8) asteko epea izango duzu itzultzea
eskatzeko.

Itzultzeko eskaera egiten duzunetik gehienez hamar (10) laneguneko epea izango du
Bankuak zuri dirua itzultzeko edo zergatik ez dizun itzultzen justifikatzeko.

4. Ordainketa-tresnak

4.1. Erregimen aplikagarria: Eskatzen dituzun ordainketa-tresnak Ordainketa-tresnaren

kontratuan aurreikusitako araubidearen eta gastu-mugen mende daude.

Kontratu honetan, «Ordainketa-tresnatzat» joko da Bankuaren eta zure artean
adostutako edozein gailu pertsonalizatu edo prozedura, ordainketak egiteko erabiltzen
duzuna, hala nola txartel bat.

4.2. Blokeoa: Kutxabankek Ordainketa-tresna baten erabilera blokeatu ahal izango du
ordainketa-tresna horren segurtasunarekin zerikusia duten eta objektiboki justifikatutako
arrazoiengatik; edo, kreditu-linea bati lotuta baldin badago, baldin eta haren erabilerak
berarekin ekar badezake zuk ordaintzeko betebeharrari aurre egin ahal ez izateko
arriskua handitzea.

Bankuak zure ordainketa-tresnaren blokeoaren berri emango dizu.

4.3. Bezeroaren betebeharrak:

a) Behar beste neurri hartu behar dituzu zure Ordainketa-tresnei lotutako zure
segurtasun-kredentzial pertsonalizatuak babesteko.

b) Ordainketa-tresna bat galtzen baduzu, lapurtzen badizute edo zure baimenik gabe
erabiltzen badute, lehenbailehen abisa iezaguzu, horren berri izan orduko. 900 44 55 66
doako telefonora deitu diezagukezu.

4.4. Bankuaren betebeharrak:

a) Ez dizugu bidaliko eskatu ez duzun Ordainketa-tresnarik, edozein arrazoirengatik jada
eman genizun bat ordezteko ez bada behintzat.

b) Zure Ordainketa-tresna galdu duzula, lapurtu dizutela edo norbaitek baimenik gabe
erabili duela jakinarazten diguzunean, eragotzi egingo dugu Ordainketa-tresna hori
erabiltzeko aukera.

c) Hilean behin, doan, araudian aurreikusitako informazioa emango dizugu.

Bankuari informazio gehiago eskatzen badiozu, edo informazioa maizago edo
adostutakoez bestelako bitartekoen bidez bidaltzea eskatzen baduzu, Bankuak Tarifen
liburuan aurreikusitako gastuak kobratu ahal izango dizkizu.

5. Ordainketa-zerbitzuen hornitzaileek ordainketa-tresna erabiltzeko eta

ordainketa-kontuetan sartzeko ezarritako mugak

Bankuak, behar bezala justifikatutako eta dokumentatutako arrazoi objektiboak direla-eta,
zure ordainketa-konturako sarbidea ukatu ahal izango dio kontuei buruzko informazio-
zerbitzua eskaintzen duen ordainketa-zerbitzuen hornitzaile bati edo ordainketa abiarazteko
zerbitzuen hornitzaile bati, arrazoi horiek zure Kontuan baimenik gabe edo iruzurra eginez
sartzearekin lotuta daudenean; bereziki, ordainketa-eragiketa bat baimenik gabe edo
iruzurra eginez abiaraztearekin lotuta.

Kasu horietan, Bankuak jakinaraziko dizu ez duela baimendu zure ordainketa-kontuan
sartzea, eta zergatia ere azalduko dizu.

6. Exekuzio-epea eta balio-data

6.1. Ezarpen-eremua: 6. klausula hau Bankuarekin egiten dituzun ordainketa-eragiketa
hauei aplikatuko zaie:

a) Eurotan egindako ordainketa-eragiketa guztiei.

b)  Eurogunekoa ez den estatu kide baten dibisan egindako eragiketa nazionalei.

c) Euroaren eta eurogunekoa ez den estatu kide baten diruaren arteko trukea
bakarrik dakarten eragiketei, baldin eta eurogunekoa ez den estatu kide batean
egiten bada aldaketa, eta, mugaz gaindiko eragiketen kasuan, transferentzia
eurotan egiten bada. 6.2 apartatuan adierazitako araubidearen mende egongo
dira.

Aurreko paragrafoan aipatzen ez diren ordainketa-eragiketak eragiketa bakoitzaren
exekuzio-epearen eta baldintza partikularren mende egongo dira. Kasu horietan, eragiketa
bakoitzaren aurretik baldintza hauek jakinaraziko dizkizugu, onar ditzazun. Baldintza horiek

aplikatu beharreko truke-tasa eta balio-data ere jasoko dituzte, beharrezkoa izanez gero.

6.2. Erabilgarritasuna eta balio-data:Balio-data da Bankuak zure Kontuan sartutako
edo deskontatutako diruaren interesak kalkulatzeko erabiltzen duen unea.

a) Kontu batean eskudirua diru berean sartzen duzunean, dirua jasotzen den unetik
bertatik erabili ahal izango duzu zenbatekoa.

Diruaren entregaren balio-data diru-sarrera egiten den eguna izango da.

b) Bankuak ziurtatuko du zuk agindutako ordainketa-eragiketaren zenbatekoa
onuradunaren zerbitzu-hornitzailearen kontuan abonatuko dela, beranduenez
Bankuak ordainketa-agindua jasotzen duen unearen hurrengo lanegunaren
amaieran.

c) Onuraduna bazara, Bankuak honela ezarriko du balio-data eta dirua zure Kontuan
erabilgarri egongo den data:

) Zure Kontuko diru-sarreraren balio-data ez da izango eragiketaren
zenbatekoa zure Kontuan abonatu zen laneguna baino geroagokoa.

)  Bankuak ziurtatuko du eragiketaren dirua zuretzat erabilgarri egongo dela
zure Kontuan sartu eta berehala, betiere (i) diru-trukerik ez badago; edo, (ii)
diru-trukea egonez gero, euroaren eta estatu kide bateko dibisaren artean
egiten bada, edo bi estatu kideren dibisen artean.

7. Ordainketa-agindu bat ez exekutatzeagatik, gaizki exekutatzeagatik
edo berandu exekutatzeagatik Bankuak lukeen erantzukizuna
7.1 Agindu-emaileak abiarazitako ordainketa-aginduak:Zuk, «agindu-emaile» gisa,
ordainketa-agindu bat abiarazten baduzu, Bankua -—zeinak agindu-emailearen
ordainketa-zerbitzuen hornitzaile gisa jarduten duen— izango da eragiketa behar bezala
exekutatzearen arduraduna, zenbatekoa onuradunaren kontuan abonatu arte.
Bankuak ez badu agindua exekutatzen edota oker exekutatzen badu, justifikatu gabeko
atzerapenik gabe itzuliko dizu eragiketaren dirua.
Hirugarren baten ordainketa-agindu bat jasotzen baduzu, Bankuak izango du hura behar
bezala exekutatzeko ardura, zenbatekoa zure kontuan abonatzen denetik aurrera.
Agindua ez bada exekutatzen edota gaizki exekutatzen bada, Bankuak berehala itzuliko

dizu dirua.

7.2 Onuradunak abiarazitako edo bere bidez abiarazitako ordainketa-aginduak:
Zuk, onuradun gisa, ordainketa-agindu bat abiarazten baduzu, Bankua -zeinak
onuradunaren ordainketa-zerbitzuen hornitzaile gisa jarduten duen— izango da agindu-
emailearen ordainketa-zerbitzuen hornitzaileari behar bezala transmititzearen
arduraduna.

Apartatu honetan ezarritakoaren arabera Bankua bada arduraduna, berehala itzuliko
dizu ordainketa-aginduaren zenbatekoa.

Ordainketa-eragiketa bat ez bada exekutatzen edo oker exekutatzen bada, eta Bankua
ez bada erantzulea, agindu-emailearen hornitzaileak hartuko du erantzukizuna bere
gain.

8. Bezeroen benetakotze sendoa
La Benetakotze sendoa bi elementutan edo gehiagotan oinarrituko da. Elementu horiek
izan daitezke:

- zuk dakizun zerbait (pasahitz bat, adibidez)
- zuk daukazun zerbait (gailu mugikor bat, adibidez)
- zu zaren zerbait (datu biometrikoak, adibidez; esaterako, hatz-marka bat).

Benetakotze-prozesu horren emaitza gisa, behin bakarrik erabili ahal izango den kode bat
sortuko da.

9. Komisioak
Bankuak Tarifa Liburuan jasota dauden komisio eta gastu jasanarazgarriak kobratuko
dizkizu.

10. Iraupena eta suntsiaraztea

Kontratua indarrean egongo da baldin eta honelakoak eratortzeko moduko kontratuak
badituzu: (l) ordainketa-eragiketak, (ll) ordainketa-kontu bateko diru-ateratzeak edo -
sartzeak, (lll) ordainketa-tresnak jaulkitzea eta eskuratzea eta (IV) ordainketak
abiarazteko zerbitzuak eta kontuak gehitzekoak. Kontratua kontratu horiek amaitutakoan
ezereztuko da.

Edozein unetan eman dezakezu amaitutzat Kontratua, Bankuari aurrez abisatu beharrik
izan gabe. Bankuak Kontratua ezereztea erabakitzen badu, bi (2) hilabete lehenago
abisatuko dizu.

11. Kontratuaren aldaketak

Bankuak indibidualki eta formatu iraunkor batean —hau da, edukia aldatu gabe gordetzeko
aukera ematen dizun formatu batean— jakinaraziko dizu Kontratuaren baldintzetako
edozein aldaketa, aldaketa indarrean jartzea espero den data baino gutxienez bi (2)
hilabete lehenago.

Bankuak ulertuko du onartu egiten duzula aldaketa, baldin eta, aldaketa indarrean

jarri_baino lehen, ez baduzu komunikatzen ados ez zaudela, jakinarazteko

erabilitako bitarteko bera erabiliz.

Bankuak proposatutako aldaketekin ados ez bazaude, berehala eta inolako kosturik gabe
ezereztu ahal izango duzu Kontratua, betiere aldaketak indarrean jarri baino lehen
ezerezten baduzu.

Dena den, argi eta garbi zure onerako diren aldaketa guztiak —komisio baten beherapena,
adibidez— berehala aplikatuko zaizkizu.

Kasu horietan, aldaketa egin ondoren bidaltzen dizugun lehenengo komunikazioan
emango dizugu aldaketaren berri.

Zurekin aurrez adostutako interes-tasetan edo erreferentziako truke-tasetan aldaketarik
egonez gero, aldaketa hori berehala aplikatuko da, eta Bankuak horren berri emango
dizu.

12. Oinarrizko ordainketa-kontuen kontratuak suntsiaraztea

Kutxabankek bere kabuz suntsiarazi ahal izango du oinarrizko ordainketa-kontuaren
kontratua, betiere kontuan hartuta unean-unean aplikatzekoa den ordainketa-zerbitzuei
buruzko araudian ezarritakoa, kontratuan zehaztutako baldintzetakoren bat betetzen
denean.

13. Balorazio-arau orokorrak
Kontu aktibo eta pasiboetako kargu- eta abonu-eragiketen balorazio-arau orokorrak
ematen dira Kontratuarekin batera.

14. Datu pertsonalak
Kontratuarekin batera ematen den Eranskin espezifiko batek arautzen ditu.

15. Gorabeheren izapidetzea eta erreklamazio-prozedura estrajudiziala
Gorabeherak ebazteko, eragiketak egiteko erabili ohi duzun Bankuaren bulegora joan
ahal izango zara, eta, jasotzen duzun erantzuna gogobetekoa ez bada, kexa edo
erreklamazioa jarri ahal izango duzu, Bankuko Bezeroen Arretarako Zerbitzura
zuzendutako idazki bidez (Kale Nagusia 30-32, 2. solairua 48009 - BILBO). Bankuko
Bezeroen Arretarako Zerbitzuak planteatzen diren gai guztiak erantzungo ditu, hamabost
(15) egun balioduneko epean beranduenik.

Bankua ez dago kontsumoko arbitraje-batzorde bati atxikita Kontratu honekin zerikusia
duten gatazkak ebazteko.

16. Aplikatu beharreko legeria

Liburuxka honetan berariaz aurreikusita ez dagoenari dagokionez, ordainketa-zerbitzuei
buruzko Espainiako araudian eta une bakoitzean aplikagarri diren gainerako legeetan
xedatutakoa bete beharko da.

17. Komunikazioak, komunikazio-kanalak eta kontratuaren kopia

Edozein unetan eska diezaiokezu Bankuari zure Kontratuen baldintzen kopia bat,
paperean edo beste euskarri iraunkor batean. Bankuaren webgunean ere kontsultatu
ditzakezu: www.kutxabank.es. Bankua erabilgarri duen edozein bitarteko telematiko edo
elektroniko erabiliz komunikatuko da zurekin, Banka Multikanalaren bere zerbitzu
operatiboak barne direla: Online banka, Banka mugikorra, SMSak edo Bankuan
erregistratuta daukazun edozein helbide.

Edozein komunikazio, gorabehera, zalantza edo kontsulta egiteko ere jar zaitezke

Bankuarekin harremanetan, Bankuak zure esku jartzen dituen kanalen bidez (bulegoak,
Online banka...) edota doako 900 44 55 66 telefonora deituz.

18. Ageriko kontuetan eragiketa jakin batzuk egiteko kanalen eta
ordutegien mugak

Kudeatzaile batek artatutako Kutxako zerbitzuaren ordutegia, bai eta zerbitzu horren bidez
emandako eragiketak ere (bereziki, izaera mugatzailerik gabe: hirugarrenentzako diru-
sarrerak, kopuru jakin batetik gorako edo beherako itzulketak, helbideratu gabeko
ordainagirien ordainketa, etab.) ordu-tarte eta asteko egun jakin batzuetara mugatu edo
murriztu ahal izango dira.

Ezar daitezkeen mugak edozein bulegotan kontsultatu ahal izango dira, eta dagokion
karteldegiaren bidez ikusteko moduan egongo dira.

19. Irisgarritasuna

1. Irisgarritasun-eskakizunak betetzea: produktu honi buruzko informazioak bete egiten
ditu irisgarritasunari buruzko 11/2023 Legeak irisgarritasun unibertsalari dagokionez
hizkuntzaren eta formatuaren aldetik ezarritako eskakizunak. Gerora egiten ditugun
eguneratzeek ere bete egingo dute arau horretan xedatutakoa.

Hizkuntzari dagokionez, esan nahi du Bankuak ematen dizun informazio guztia ulerterraza
izan dadin diseinatuta dagoela, eta ez duela inola ere Hizkuntzen Europako Erreferentzia
Esparru Bateratuko B2 maila baino hizkuntza-konplexutasun maila handiagoa izango.
Uneren batean termino edo baldintzaren bati buruzko zalantzak sortzen bazaizkizu,
azalpen gehiago eskatu ahal izango dizkiguzu. Formatuari dagokionez, horrek esan nahi
du Bankuak ematen dizun informazio guztiak letra-tamaina egokia duela, irakurtzen erraza
den letra-tipoa, hondoarekiko kontraste nahikoa, eta letren eta lerroen arteko espazio
egokia, errazago irakurri ahal izateko.

2. Informaziorako sarbidea zentzumen-kanal alternatiboen bidez: kontratu hau egokituta
daukagu, bere edukia beste zentzumen-kanal alternatibo baten bidez ezagutu ahal izan
dezazun. Kontratua Bankuak gaituta daukan beste formaturen batean ematea nahi
baduzu, eskatu besterik ez duzu egin behar, eta arrazoizko epe batean doan emango
dizugu.

3. Produktuaren funtzionamendua: kontratu honetan ez ezik, azalpen egokien bidez eta
kontratu hau sinatu baino lehen behar besteko aurrerapenarekin eman dizugun kontratu
aurreko informazioan ere azaldu dizugu produktu honek nola funtzionatzen duen. Kontratu
hau sinatu baino lehen zalantzaren bat baduzu, galdetu iezaguzu. Atsegin handiz
lagunduko dizugu.

4. Produktuaren bizialdian zehar irisgarritasun-eskakizunak betetzea: produktu hau
kontratatuta daukazun bitartean, modu irisgarrian emango dizugu dagokion informazio
guztia, adierazi berri dizkizugun hizkuntza- eta formatu-eskakizunak betez.

Terminoen glosarioa

Ordainketa-zerbitzuei buruzko aurretiazko informazio-liburuxkako dokumentazioan
aipatzen diren hainbat kontzeptu azalduko dizkizugu hemen. Edozein zalantza izanez

gero, galdetu iezaguzu.

Terminoa

Definizioa

Benetakotze sendoa

Online eragiketak segurtasun handiagoz egiteko prozesu
bat da. Oro har, horrek esan nahi du informazio gehigarria
eman beharko duzula, eragiketa egiten ari dena benetan
zu zarela baieztatu ahal izan dezagun. lzan daiteke,
adibidez, zure telefono mugikorrera bidalitako kode bat
sartzea, edo zure hatz-marka digitala erabiltzea zure
identitatea egiaztatzeko. Ordainketa-zerbitzuen Espainiako
araudiaren arabera, hiru elementu hauetatik gutxienez bi
erabili beharko dituzu:

1. Zuk bakarrik dakizun zerbait, hala nola pasahitz bat edo
PIN bat.

2. Zuk bakarrik daukazun zerbait, hala nola egiaztapen-
kodea jasoko duen zure telefono mugikorra.

3. Zu bakarrik zaren zerbait, hala nola zure hatz-marka
digitala edo aurpegiaren ezagutza.

Ageriko kontua

Banku-kontu mota honetan, titularrak edozein unetan
izango du gordailututako funtsak erabiltzeko aukera,
denbora-murrizketarik eta penalizaziorik gabe. Kontu-mota
hori eguneroko eragiketetarako erabiltzen da nagusiki,
hala nola diru-sarrera, ordainketa eta transferentzietarako.
Ohiko adibideak dira kontu korronteak eta berehalako
erabilgarritasuna duten aurrezki-kontuak.

Erabilgarritasuna

Kontuek titular bat edo batzuk izan ditzakete. Titularrak zu
eta beste pertsona bat edo batzuk bazarete, kontratuak
argi eta garbi zehaztu beharko du diruaren erabilera
nolakoa izango den:

-Baterako erabilera (edo mankomunatua): titular guztien
—edo batzuen—- sinadura edo baimena behar da dirua
ateratzeko edo erabiltzeko.

-Erabilera bereizgabea (edo solidarioa): titularretako
edozeinek bere kabuz erabil dezake dirua, gainerakoen
baimenik gabe. Titular bat baino gehiago badaude eta
erabilera-motari buruz ezer adierazi ez bada, kontua
mankomunatua edo baterakoa dela ulertuko da.

Kontsumoko Arbitraje
Batzordea

Kontsumitzaileen eta enpresarien, denden edo
profesionalen artean sortzen diren desadostasun
ekonomikoak edo antzekoak ebazten ditu.

Ordainketa-eragiketa

Dirua zure banku-kontutik beste pertsona edo entitate
batera bidaltzeko egiten duzun eragiketa da. Hori egiten
da, adibidez, denda batean ordaintzean, dirua lagun bati
transferitzean, ordainagiri bat  zure kontuan
helbideratzean, edo Internet bidez erosketa bat egitean.
Gauza horiei guztiei erreferentzia egiten dien kontzeptu
orokorra da.

Ordainketa-zerbitzuen
hornitzailea

Espainiako Bankuak ordainketa-zerbitzuak emateko
baimendutako eta gainbegiratutako finantza-entitatea
da. Zerbitzu hori izan daiteke merkatarien eta bezeroen
arteko ordainketa-eragiketak prozesatzea, kreditu- edo
zordunketa-txartelak jaulkitzea, etab.

Ordainketak abiarazteko
zerbitzuen hornitzailea

Ordainketak  abiarazteko zerbitzua egiten duen
ordainketa-zerbitzuen  hornitzailea da.

Ordainketak abiarazteko
zerbitzua

Zerbitzu honen bidez, baimena ematen diozu finantza-
entitate bati ordainketa-agindu bat abiarazteko beste
finantza-entitate batean irekita daukazun ordainketa-
kontu batean, zuk hala eskatuta.

Euskarri iraunkorra

Pertsona bati informazioa denboraldi batez biltegiratzeko
aukera ematen dion edozein bitarteko da. Euskarri
horrek kontsultak egiteko aukera ematen du, aldaketarik
egin gabe erreproduzitzen baitu biltegiratuta dagoen
informazioa.

